
 

 

Peningkatan wanita dalam jenayah membimbangkan 
13/06/2013 5:27pm 

 

GEORGE TOWN - Dalam tempoh lima bulan pertama tahun ini polis memberkas 1,476 wanita yang 
terbabit jenayah, satu peningkatan mendadak berbanding 1,214 orang sepanjang tahun lalu dan 774 
pada 2011. 

Pengerusi Amanita Polis Kontinjen Pulau Pinang, Asisten Superintenda M. Selvi berkata, angka yang 
direkodkan di seluruh negara itu menunjukkan trend membimbangkan. 

"Peningkatan ini berlaku sejak tiga tahun lalu. Selalunya kita mendengar 

wanita menjadi mangsa jenayah tetapi kini keadaan sebaliknya," katanya pada forum komuniti 
'Wanita dan Penyalahgunaan Dadah' anjuran Pusat Penyelidikan Dadah dan Ubat-Ubatan Universiti 
Sains Malaysia, di sini hari ini.  

Menurutnya, antara faktor yang menyebabkan wanita terbabit dalam jenayah 

ialah ingin mencari kemewahan, kemiskinan serta pengaruh kawan. 

Mereka biasanya terbabit jenayah curi, samun, pecah rumah dan curi motosikal, katanya. - Bernama 

 
 
 


